
GOUVÈNÈ CUOMO ANONSE $1.3 MILYON SIBVANSYON DYÒB 

Pou travayè ki nan chomaj depi lontan ak sa ki pèdi travay yo nan konte Jefferson ak Lewis 

 

Gouvènè Andrew M. Cuomo jodi a te anonse yon sibvansyon pou founi fòmasyon pwofesyonèl pou 

moun ki pap travay epi ede yo jwenn travay nan konte Jefferson ak Lewis. Sibvansyon an, ki jwenn lajan 

atravè Depatman Travay peyi Etazini, pral distribiye jiska $1.3 milyon bay biznis kap fè pwofi nan sektè 

prive a, biznis prive ki pap fè pwofi, fòmatè ak konsèy envestisman mendèv lokal la. 

 

“Youn nan premye priyorite administrasyon m lan se ede Nouyòkè ki pap travay jwenn travay, epi jodi a 

n ap franchi yon lòt etap pou moun kap chache travay nan Konte Jefferson ak Lewis,” te deklare 

Gouvènè Cuomo. “Bourad lajan anplis sa pral bay Nouyòkè ki pap travay resous yo bezwen pou jwenn 

yon dyòb, pandan tou l apede biznis nan zòn nan ogmante kantite anpwaye yo. M ankouraje tout biznis 

ki enterese pou yo fè demann bourad lajan sa jodi a.” 

 

Pwogram lan pral fòme travayè ki pèdi travay yo, kote y ap bay priyorite pou moun ki pap travay depi 

lontan. Yon travayè ki pèdi travay li se yon moun kontra l fini oswa pral fini oswa ki revoke epi pa gen 

chans pou tounen nan ansyen sektè li oswa metye li. Yon travayè ki pap travay depi lontan se yon moun 

ki pap travay depi 27 semèn pou pi piti. 

 

Bourad lajan an pral sipòte de kalte fòmasyon pwofesyonèl:  

1. Aprantisaj nan Travay, tankou : Fòmasyon nan travay la, Fòmasyon Endividyèl ak Aprantisaj 

Anrejistre; ak 

2. Fòmasyon nan Sal Klas ki mennen nan diplom ki rekoni nan sektè a nan metye yo mande anpil 

yo, tankou Fòmasyon pou yon Klas (atravè kontra ak enstitisyon edikasyon siperyè oswa lòt 

founisè fòmasyon ki kalifye) ak Fòmasyon Resiklaj. 

 

Fòk kandida ki kalifye :  

1. Gen de oswa plis anpwaye (direktè antrepriz ak pwopriyetè biznis tankou pwopriyetè inik 

oswa asosye pa konsidere kòm anpwaye pou kondisyon sa); 

2. Yo twouve yo nan youn oswa plis nan de konte Eta New York yo ki gen pi gwo to chomaj 

mwayen nan lane pase a (Mas 2013 – Mas 2014) ki gen yon popilasyon 250.000 moun oswa pi 

piti; epi 

3. Gen bon repitasyon nan: Asirans-chomaj, Worker Adjustment and Retraining Notification Act 

(WARN), Travo Piblik, Nòm Travay, Sekirite ak Sante, NYS Department of State Division of 

Corporations, Asirans Aksidan Travay ak Asirans-envalidite. 

 

Ou ka fè demann ou jiska dat 22 out 2014 epi w ap jwenn aplikasyon an nan: 

http://www.labor.ny.gov/businessservices/PDFs/DWTNEG_RFA.pdf. 

 

Delege Travay Eta a Peter M. Rivera te di konsa, “Fòmasyon pwofesyonèl ak nan travay la se koneksyon 

ki manke ant dyòb ki genyen ak si vreman moun kap chache dyòb sa yo jwenn travay. Pwogram sa pral 

pèmèt biznis envesti nan mendèv yo, ekonomi rejyon yo ak biznis yo. Se yon viktwa pou tout moun.” 

 

Kongrèsman Bill Owens te di konsa, “Envestiman nan pwogram fòmasyon on the job se yon mwayen 

efikas pou bay skil pratik pou sila yo kap chache dyòb ki byen peye ki deja genyen nan kominote nou yo. 

Fòmasyon skils dyòb nan benefis alafwa travayè ak biznis nan zòn nan ki jwenn pi vit anpwaye ki kalifye. 

Bourad lajan sa founi sipò enpòtan sitou pou moun ki pami chomè depi lontan yo epi k ap chache 

tounen sou de pye yo.” 

 

Majistra Vil Watertown Jeffery Graham te di konsa, “Èd Gouvènè Cuomo a jwenn rekonesans moun nan 

Konte Jefferson ki soufri ak chomaj kwonik high. Gouvènè a konprann pwoblèm North Country a epi 

grasa èd sa, nou kapab travay ansanm pou konbat chomaj nan kominote nou an.” 

 

Prezidan Lejislati Konte Lewis la, Michael A. Tabolt, te di konsa, “M aplodi Gouvènè Cuomo pou travay li 

ak dèske li rekonèt enpak gwo nivo chomaj yo nan Konte Lewis. M espere tout biznis pral pwofite nan 

resous anplis sa epi m ankouraje yo fè demann pou nouvo pwogram sa. Sa ka bon anpil pou tout 

kominote a.”  

